
MALTA 

 

TRIBUNAL GHAL TALBIET ZGHAR 

 
 

GUDIKATUR DR. 
VINCENT GALEA 

 
 
 

Seduta ta' l-10 ta' Jannar, 2012 

 
 

Talba Numru. 996/2011 
 
 
 

Jeremy Debono 
 

vs 
 

Aygun Vehbi 
 
 
It-Tribunal, 
 
Ra l-avviz tat-talba li permezz tieghu l-attur talab li 
ghandhom jigu likwidati dawk id-danni kollha u spejjez li 
nkorra l-attur per konsegwenza u htija tal-konvenut peress 
li dan ta’ l-ahhar naqas li jirregistra t-trasferiment tal-
vettura fuq ismu (BAH 265) skond il-ftehim bil-miktub 
datat 9 ta’ Settembru 2009 (Dok A); u peress li kien 
negligenti u traskurat bl-uzu tal-istess vettura fit-triq minn 
mindu ha l-pussess taghha b’effett mid-9 ta’ Settembru 
2009 u dan kif spjegat ahjar fl-annessa ittra ufficcjali (Dok 
B), u kwindi tikkundanna lill-konvenut ihallas dak l-
ammont hekk likwidat u maghdud li ma ghandux jeccedi 
s-somma ta’ €3,494. 

Ra li l-konvenut giet debitament notifikat fit-3 ta’ Dicembru 
2011 izda minkejja dan huwa baqa ma pprezenta l-ebda 
risposta. 
 
Ra ukoll li l-konvenut kien debitament notifikat ghas-
seduta mizmuma quddiem it-Tribunal nhar il-15 ta’ 
Dicembru, 2010, izda minkejja dan huwa naqas li jidher.  
 
Ra l-verbal tas-seduta tal-15 ta’ Dicembru, 2010 u li 
permezz tieghu d-difensur tal-attur talab li l-kawza tithalla 
ghas-sentenza, liema talba giet milqugha mit-Tribunal. 
 
Sema’ x-xhieda ta’ l-attur u ezamina d-dokumenti li 
esebixxa l-istess attur ma l-avviz promotur u d-dokument li 
esebixxa l-attur waqt ix-xhieda tieghu; 
 
Ra li l-konvenut minkejja li gie debitament notifikat fit-3 ta’ 
Dicembru, 2011 (tergo tal-fol. 6 tal-process) bit-talba u l-
avviz tas-smiegh baqa’ ma deherx ghas-seduta mizmuma 
quddiem it-Tribunal fil-15 ta’ Dicembru, 2011. Lanqas ma 
deher xi hadd ghalih.  
 
Ra li l-attur talab li l-kawza tintbghat ghas-sentenza u t-
Tribunal laqa’ din it-talba u halla l-kawza ghas-sentenza 
ghas-seduta tal-lum. 
 
Ra l-atti; 
 
Ikkunsidra:- 
 
1. Il-fatti rilevanti huma s-segwenti:- 
 
i. Illi fid-9 ta’ Settembru tas-sena 2009, l-attur u l-
konvenut iffirmaw ftehim (dok. A a fol. 2 tal-process) u li 
permezz tieghu l-attur biegh u ttrasferixxa l-vettura tat-tip 
Hyundai C-Coupe bil-pjanca ta’ registrazzjoni BAH-265 
versu l-prezz ta’ erbat elef u seba’ mitt ewro (€4,700); 
 
ii. Fuq din l-iskrittura, l-konvenut hallas lill-attur is-
somma ta’ elf ewro (€1,000) filwaqt li gie pattwit li l-bilanc 

ta’ tlett elef u seba mitt ewro (€3,700) kellu jithallas 
mensilment kif fil-fatt sar. 

 

iii. Dak in-nhar li giet iffirmata din l-iskrittura, il-pussess 
effettiv tal-vettura Hyundai C-Coupe bil-pjanca ta’ 
registrazzjoni BAH-265 ghaddiet effettivament ghand il-
konvenut biex b’hekk l-attur ma kellu l-ebda dritt juza din 
il-vettura. 

 

iv. It-transfer relattiv ta’ din il-vettura ma sarx mal-
iffirmar ta’ l-iskrittura datata 9 ta’ Settembru, 2009 ghaliex 
il-prezz tal-vettura ma sarx kollu f’daqqa dak in-nhar, izda 
kellu jsir wara li tithallas il-vettura fl-intier taghha. 

 

v. Waqt li l-vettura kienet fil-pussess tal-konvenut, l-
attur spicca rinfaccjat b’diversi multi ghall-
kontravvenzjonijiet tar-Regolamenti tat-Traffiku li kien 
qieghed iwettaq il-konvenut bl-imsemmija vettura oltre li l-
istess attur inkorra diversi spejjez sabiex jaghmel tajjeb 
ghad-danni li huwa ssubixxa minhabba l-imsemmija 
kontravvenzjonijiet fosthom it-tehid tal-licenzja tas-sewqan 
tieghu, l-applikazzjoni mill-gdid ghall-imsemmija licenzja, 
hlasijiet ghal-lezzjonijiet u ezami tas-sewqan u hlasijiet ta’ 
atti gudizzjarji li l-istess attur kellhu jaghmel kontra l-
konvenut minhabba l-inadempjenza u nuqqas tieghu. 

 

2. L-attur, fis-seduta tal-15 ta’ Dicembru, 2011 xehed: 
 
i. Li fid-9 ta` Settembru, 2009 huwa biegh il-vettura 
tieghu tat-tip Hyundai C coupe’ bil-pjanci tar-registrazzjoni 
BAH 265 bil-prezz ta` erbat elef u seba’ mitt ewro (€4,700) 
lill-konvenut u dan skond ma` jirrizulta mill-iskrittura li giet 
ezebita ma` l-avviz u mmarkata bhala dokument ‘A’. 
 



Kopja Informali ta' Sentenza 

Pagna 4 minn 9 
Qrati tal-Gustizzja 

ii. Li skond dan il-ftehim, dakinhar tad-9 ta` Settembru, 
2009, il-konvenut ta lill-attur is-somma ta’ elf ewro 
(€1,000) u l-bilanc ta` tlett elef u sebgha mitt ewro 
(€3,700) kellu jhallashom hames mitt ewro (€500) fix-
xahar sakemm jithallas l-ammont kollu. L-attur xehed ukoll 
li llum il-gurnata l-ammont intier tal-prezz tal-vettura 
thallas kollu u ghalhekk huwa ma ghandu l-ebda 
pretensjoni f`dan ir-rigward.  

 

iii. Li fid-9 ta` Settembru 2009 il-konvenut ha l-pussess 
tal-vettura u allura l-vettura kienet kompletament f’idejh u 
responsabilita’ tieghu. Wara li thallas l-ammont ta` erbat 
elef u seba’ mitt ewro (€4,700) il-partijiet kellhom jaghmlu 
t-transfer ta` l-istess vettura ma’ l-awtoritajiet relattivi 
sabiex din il-vettura iddur minn fuq isem l-attur ghal fuq 
isem il-konvenut.  

 

iv. Li qabel ma sar dan it-transfer, u waqt li l-imsemmija 
vettura kienet fil-pussess esklussiv tal-konvenut, l-attur 
beda jircievi numru ta’ citazzjonijiet ghall-
kontravvenzjonijiet kommessi mill-istess konvenut. L-attur 
ikompli jghid li dawn il-kontravvenzjonijiet illum il-gurnata 
jlahhqu l-ammont ta’ elf mija hamsa u tletin ewro u tnejn u 
erbghin centezmi ta` ewro (€1,135.42c). Dan l-ammont, 
jghid l-attur, ghadu ma thallasx, pero l-awtoritajiet jafu lilu 
biss ghal dan l-ammont.  

 

4. L-attur imbaghad ghadda biex spjega li ma dan l-
ammont ta’ €1,135.42c huwa hallas ukoll is-somma ta’ elf 
mija sebgha u hamsin ewro u hamsin centezmu ta` ewro 
(€1,157.50c) li huwa nefaq bhala spejjez ohra fosthom:  
 
i. it-telf ta` insurance li jammontaw ghal mitejn u 
ghoxrin ewro (€220); 
 
ii. diversi ittri legali li huwa kellu jibghat lill-konvenut, u 
lill-Awtorita’ dwar it-Trasport ta’ Malta, liema ittri legali 

jammontaw ghal massimu  ta` mija u hamsin ewro u 
hamsin centezmu ta` ewro (€150.50c) ohra; 

 

iii. mija u hames ewro (€105) li huwa kellu jhallas ghal- 
lezzjonijiet tal-karozza biex jkun jista’ japplika ghal-licenzja 
tal-karozza mill-gdid u dan peress li minhabba l-ammont 
kbir ta` kontravvenzjonijiet imwettqa mill-konvenut il-
licenzja tas-sewqan tal-attur giet sospiza; 

 

iv. Peress li ma sarx it-transfer, il-pulizija bdiet 
proceduri legali kontra l-istess attur. Biex ikun jista’ 
jiddefedni ruhhu, huwa nkariga avukat u l-ispiza legali 
telghet ghal hamsa u tmenin ewro (€85); 

 

v. tlieta u ghoxrin ewro u hamsa u ghoxrin centezmu 
tal-ewro (€23.25) biex japplika ghal-learner; 

 

vi. tletin ewro (€30) ghat-teorija; 

 

vii. sitt ewro (€6) bhala spejjez talli hadulu l-licenzja tas-
sewqan; 

 

viii. mitejn ewro (€200) bhala spejjez ta` proceduri 
odjerni (dawk quddiem dan it-Tribunal, inkluz f’dan l-
ammont hemm drittijiet extra gudizzjarji ta’ l-Avukat u l-
ispejjez gudizzjarji ta’ din il-procedura); u  

 

ix. hamsa u disghin ewro (€95) ghal ittra ufficjali li huwa 
pprezenta kontra l-konvenut fit-12 ta` Awissu, 2011 fil-
Prim’ Awla tal-Qorti Civili liema ittra qatt ma giet notifikata 

lill-konvenut. Kopja ta` din l-ittra giet ezebita ma` l-atti 
ta`dan l-avviz u tinsab a fol 3 tal-process. Inkluz f’dan l-
ammont hemm drittijiet extra gudizzjarji ta’ l-Avukat u l-
ispejjez gudizzjarji tal-imsemmija ittra ufficjali. 

 

6. In sostenn ta’ dawn l-ispejjez kollha, l-attur, waqt li 
kien qieghed jiddeponi fil-15 ta’ Dicembru, 2011, esebixxa 
dokument, li hejja huwa personalment, liema dokument 
gie mmarkat bl-ittra ‘B’. 
 
Ikkundsidra ulterjorment; 
 

7. Din hi kawza ta’ reklam ta’ spejjez u danni li l-attur 
inkorra fihom meta huwa biegh il-vettura tieghu lill-
konvenut. L-ewwel ammont li qieghed jintalab u cioe l-
ammont ta’  €1,135.42c, ghalkemm l-attur ghadu ma 
hargux mill-but, huwa jistqarr li dan l-ammont huwa 
responsabbilita tieghu u ghalhekk huwa ser ikollu jhallas 
dan l-ammont. Ghar-rigward tat-tieni ammont u cioe l-
ammont ta’ €1,157.50c l-attur jistqarr li huwa kellhu jhallsu 
minhabba l-ammont kbir ta’ citazzjonijiet li l-konvenut qala’ 
waqt li l-vettura mibjugha lilu mill-attur kienet fil-pussess 
esklussiv tieghu. 
 

8. Ghar-rigward ta’ l-ewwel ammont u cioe l-ammont 
ta’ €1,135.42, it-Tribunal jaghmel referenza ghat-tieni 
paragrafu tal-ftehim iffirmat bejn il-kontendenti fid-9 ta’ 
Settembru, 2009 (a fol. 2) li jghid hekk: “Buyer is today 
taking possession of the said vehicle who binds himself to 
fully indemnify the seller if he [is] held responsible for any 
fines or other dues in relation to the car as from the date 
of today”. Illi ghalhekk, il-konvenut intrabat, bil-ftehim tad-
9 ta’ Settembru, 2009 sabiex jindennizza lill-attur ghall-
multi kollha li kien ser ikun hemm dovuti mid-data hawn 
appena msemmija l-quddiem. Ghalhekk ma hemmx dubju 
li dan l-ammont ta’ €1,135.42, galadarba rrizulta ghas-
sodisfazzjon tat-Tribunal, huwa dovut lill-attur ghall-
kontravvenzjonijiet li l-konvenut wehel waqt li huwa kien 
qieghed juza l-vettura u waqt li din kienet fil-pussess 
esklussiv tieghu.  

9. Ghar-rigward tat-tieni ammont u cioe’ l-ammont ta’ 
€1,157.50c, it-Tribunal josserva li dawn l-ispejjez saru 
bhala konsegwenza tal-ammont kbir ta’ 
kontravvenzjonijiet li wehel l-istess konvenut bil-vettura lilu 
mibjugha u li sakemm sar l-ahhar pagament dovut minnu 
lill-attur kienet ghadha registrata fuq isem l-istess attur. 
Irrizulta bic-car li l-attur tilef il-licenzja tas-sewqan tieghu 
minhabba li l-konvenut beda jwettaq dan l-ammont hekk 
kbir ta’ kontravvenzjonijiet. Huwa wkoll kellhu jinkariga 
avukat sabiex jiddefendih fil-proceduri legali li gew istitwiti 
kontrih mill-pulizija, liema spejjez l-attur ma kellux ghalfejn 
jaghmilhom kieku l-konvenut ma wettaqx l-infrazzjonijiet 
kontra r-Regolamenti tat-Traffiku. L-istess haga ghar-
rigward ta’ l-ispejjez extra gudizzjarji li l-istess attur kellu 
jaghmel meta huwa nkariga avukat ta’ fiducja tieghu 
sabiex jhares l-interessi tieghu minhabba n-nuqqasijiet tal-
konvenut. 

 

10. L-attur talab ukoll il-hlas ta’ mitejn ewro (€200), 
liema ammont huwa hallas bhala spejjez biex ikunu 
jistghu jinbdew il-proceduri odjerni u s-somma ta’ hamsa u 
disghin ewro (€95) bhala spejjez ghall-ittra ufficjali datata 
12 ta’ Awissu, 2011 pprezentata fir-registru ta’ l-Onorabbli 
Prim’ Awla tal-Qorti Civili. Bid-dovut rispett pero, it-
Tribunal ma jaqbilx mieghu f’dan ir-rigward u dan ghaliex 
parti minn dawn l-ammonti biss huma dovuti ghall-ispejjez 
extra gudizzjarji filwaqt li r-rimanenti huma dovuti ghall-
ispejjez tar-Registru. Illi skond ma jirrizulta mill-ewwel 
faccata ta’ l-Avviz, l-ispejjez tar-Registru – ghall-
prezentata ta’ l-avviz odjern – huma ta’ sebgha u tletin 
ewro u sebgha u ghoxrin centezmi ta’ ewro (€37.27c) 
filwaqt li l-ispejjez ta’ l-ittra ufficjali (fol. 3 tal-process), 
jirrizulta li kienu ta’ tmintax-il ewro u tlieta u sittin centezmi 
ta’ ewro (€18.63c). B’hekk ghar-rigward ta’ dawn il-
proceduri jekk jitnaqqas l-ammont ta’ €37.27 mill-ammont 
ta’ €200 jifdal id-differenza ta’ €162.73 filwaqt li ghar-
rigward ta’ l-ittra ufficjali jekk jitnaqqas l-ammont ta’ 
€18.63 mill-ammont ta’ €95 jifdal id-differenza ta’ €76.37. 

Huma dawn iz-zewg ammonti u cioe l-ammont ta’ €162.73 
u l-ammont ta’ €76.37 li l-attur ghandu dritt jigbor 
minghand il-konvenut. 
 

11. Ghalhekk, mill-ammont mitlub ta’ €1,157.50c 
ghandhom jitnaqsu z-zewg ammonti li thallsu mill-attur fir-
Registru tal-Qorti, l-ghaliex dawn iz-zewg ammonti jistghu 
jingabru minnu billi jesegwixxi t-taxxi ufficjali ta’ dawn iz-
zewg atti. B’hekk l-ammont dovut mill-konvenut ghandu 
jkun ta’ elf mija u ewro u sittin centezmi ta’ ewro 
(€1,101.60). 

 

12. Dan l-ahhar ammont ta’ €1,101.60 bhala danni u 
spejjez reklamati gew inkorsi mill-attur proprju minhabba li 
l-konvenut ma mexxiex mar-Regolamenti tat-Traffiku u 
ghalhekk, kif diga inghad, huwa konsegwenza diretta ta’ l-
agir illegali u rresponsabbli tal-konvenut. 

 

  Ghalhekk jirrizulta li t-talba ta’ l-attur timmerita li 
tintlaqa, b’dan illi l-ammont reklamat ghandu jigi ridott bis-
somma ta’ hamsa u hamsin ewro u disghin centezmi ta’ 
ewro (€55.90) biex b’hekk, l-ammont dovut mill-konvenut 
lill-attur huwa ta’ elfejn mitejn u sebgha u tletin ewro u 
zewg centezmi ta’ ewro (€2,237.02). 
 
  Ghal dawn il-motivi t-Tribunal filwaqt li jilqa’ t-talba 
tal-attur, kif hawn fuq ahjar spjegat, jikkundanna lill-
konvenut ihallas lill-attur is-somma ta’ elfejn mitejn u 
sebgha u tletin ewro u zewg centezmi ta’ ewro 
(€2,237.02). 
 
 Bl-imghaxijiet skond il-ligi mid-data ta’ din is-
sentenza. 
 
L-ispejjez huma kollha ghak-karigu tal-konvenut. 

< Sentenza Finali > 
 

---------------------------------TMIEM--------------------------------- 


